
   
 
 
  
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔨᓄᑦ ᖁᔭᓕᓐᓇᐅᑉ ᐅᓪᓗᖓ 
 
ᐱᒋᐊᕐᕕᖓᑕ ᐅᓪᓗᖓ:  ᐅᑐᐱᕆ 27, 2025 
ᐃᓱᓕᕝᕕᖓᑕ ᐅᓪᓗᖓ:  ᐅᑐᐱᕆ 28, 2025 
ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᐅᑐᐱᕆ 28-ᖑᓕᖅᐸᑦ, ᐃᓕᓐᓂᐊᕐᓂᓕᕆᔨᒃᑯᑦ ᖁᕕᐊᓲᑎᖃᕐᓂᐊᖅᑐᑦ ᐊᐃᑉᐸᕆᓕᖅᑕᖓᓂ 

ᐊᕐᕌᒍᑕᒫᖅᓯᐅᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔨᓄᑦ ᖁᔭᓕᓐᓇᐅᑎᓪᓗᒍ ᐅᓪᓗᖓᓂ ᓄᓇᕗᒻᒥ. ᑖᓐᓇ 

ᓄᑖᖅ ᓄᓇᕗᒻᒥ ᐅᓪᓗᖅ ᐅᐱᒋᔭᐅᓪᓗᑎᒃ ᐊᑐᖅᑕᐅᖃᑦᑕᕐᓂᐊᖅᑐᖅ ᐊᕐᕌᒍᑕᒫ ᐅᑐᐱᕆᐅᓕᕌᖓᑦ 

ᐊᐃᑉᐹᓂ ᑭᖑᓪᓕᖅᐹᒥ. 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔩᑦ ᐃᖅᑲᓇᐃᔭᖅᑐᑦ ᓚᐃᓴᓐᓯᖃᖅᑐᓂ ᐸᐃᕆᕝᕕᖕᓂ ᓚᐃᓴᓐᓯᖃᖅᑐᓂᒡᓗ 

ᐃᓚᒌᓄᑦ ᐅᓪᓗᒃᑯᑦ ᐊᖏᕐᕋᕆᔭᐅᔪᓂ ᐱᒻᒪᕆᐊᓘᕗᑦ ᓄᓇᕘᑉ ᑮᓇᐅᔭᓕᐅᕋᓱᖕᓂᕐᒧᑦ ᑲᔪᓯᓂᖃᑦᑎᐊᕐᓂᖓᓄᑦ 

ᓄᓇᓕᖕᒥᐅᓪᓗ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ. ᑖᒃᑯᐊ ᐃᓕᓴᐃᔨᑦ ᐊᑦᑕᕐᓇᙱᑦᑐᓂᒃ, ᑲᒪᑦᑎᐊᖅᑐᓂᒃ, 

ᐃᓚᓕᐅᔾᔨᓯᒪᔪᓂᒡᓗ ᐃᓂᖃᖅᑎᑦᑎᓲᖑᕗᑦ ᓄᑕᖅᑲᑦ ᐃᓕᓐᓂᐊᖅᐸᓪᓕᐊᓕᖅᐸᒃᖢᑎᒃ ᑐᙵᕕᒋᔭᐅᔪᓪᓗ 

ᐱᒻᒪᕆᐅᒋᔭᐅᔪᑦ ᑐᙵᕕᒋᔭᐅᓕᖅᖢᑎᒃ. 

ᐊᔪᕆᖅᓱᖅᑕᐅᓪᓗᑎᒃ ᑕᒪᑐᒪᓂ ᐱᒻᒪᕆᐊᓗᖕᒥ ᐱᕙᓪᓕᐊᓂᕆᔭᐅᔪᒥ, ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔩᑦ 

ᑲᔪᓯᑎᑦᑎᕙᒃᐳᑦ ᓄᑕᖅᑲᑦ ᐱᕈᖅᐸᓪᓕᐊᓂᖏᓐᓂᒃ, ᖃᐅᔨᔪᒪᓂᖏᓐᓂᒃ, ᐃᓚᒋᔭᐅᓂᕐᒥᓂᒡᓗ. ᖃᑕᙳᑎᒌᓂᒃ 

ᐃᖅᑲᓇᐃᔭᕈᓐᓇᖅᓯᑎᑦᑎᕙᒃᐳᑦ ᐃᓕᓐᓂᐊᕈᓐᓇᖅᖢᑎᒡᓗ, ᓯᕗᓂᒃᓴᑦᑎᓐᓄᓪᓗ ᐋᖅᑭᒃᓱᐃᖃᑕᐅᕙᒃᖢᑎᒃ 

ᐃᑲᔪᖅᑐᐃᓪᓗᑎᒃ ᐱᕙᓪᓕᐊᓂᕆᔭᐅᔪᓂᒃ ᐊᔪᙱᑦᑐᓂᒃ, ᐃᒃᐱᒋᔭᖃᑦᑎᐊᖅᑐᓂᒃ ᐃᓄᖕᓂᒃ ᑐᙵᕕᖃᖅᑐᓂᒃ 

ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐃᓄᙳᐃᓂᕐᒥᒡᓗ. 

ᐃᓚᐅᖃᑕᐅᒋᑦ ᐃᓕᓴᕆᓗᒋᑦ ᐱᐅᔪᒃᑯᑦ ᐊᒃᑐᖅᓯᓂᕆᕙᒃᑕᖏᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔨᑦ 

ᓄᓇᕗᒻᒥ ᓄᑕᖅᑲᓄᑦ, ᖃᑕᙳᑎᒌᓄᑦ, ᓄᓇᓕᖕᓄᓪᓗ.  

ᐃᓚᐅᔪᒪᓇᔭᖅᐱᑦ ᑕᒪᑐᒧᖓ ᐱᒻᒪᕆᐊᓗᖕᒧᑦ ᐃᖅᑲᓇᐃᔮᒧᑦ ᐅᕝᕙᓘᓐᓃᑦ ᕿᑐᕐᖓᐃᑦ 

ᐸᐃᕆᕝᕕᖕᒧᐊᖅᑎᑦᑐᒪᕕᐅᒃ? ᑐᑭᓯᒋᐊᒃᑲᓐᓂᕈᒪᒍᔅᓯ, ᑕᑯᒋᐊᕐᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᐃᑭᐊᖅᑭᕕᖓ. 

### 

https://www.gov.nu.ca/iu/ELCC-ECEAD


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᔮᓐ ᒫᓐᔪ  
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᑦ 
867-975-5509  
info.edu@gov.nu.ca 

